
 

 

SAKSPAPIR 
 

Saksnr Utval Type Dato 

101/19 
 

Plan- og kommunalteknisk utval PS 11.12.2019 

 

Saksbehandlar  ArkivsakID 

Sture Helle  19/2348 

 

Dispensasjon - Frådeling av tun, dispensasjon - gbnr 102/6 Birkeland, Bernesvegen 86  
 

Vedlegg: 
102/6 - Birkeland - søknad om løyve til tiltak utan ansvarsrett 
Opplysningar gjeve i nabovarsel 
Krav om matrikulering, herunder rekvisisjon av oppmålingsforretning 
Kart 
Vedlegg til søknad 
Feilregistrering 
Rådmannen sitt framlegg til vedtak: 
 

Kommunen gjev dispensasjon frå plan- og bygningslova §§ 11-6 og 11-7  til frådeling av  våningshus 
og naust på gnr. 102  bnr. 6, jf. plan- og bygningslova § 19-2. Det vet sett vilkår om reduksjon av 
det omsøkte arealet til ein mindre teig på om lag 150 kvm rundt naustet samt ei tomt rundt 
bustadhuset på inntil 1,5 daa. 

Grunngjeving: 

Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett. 

Etter ei samla vurdering er fordelen med å gje dispensasjon klårt større enn ulempene. 

Sjå i tillegg rådmannen si vurdering. 

PL - behandling: 
AVRØYSTING 
Rådmannen sitt framlegg vart samrøystes vedteke. 
 
 
 

PL - vedtak: 
"Kommunen gjev dispensasjon frå plan- og bygningslova §§ 11-6 og 11-7  til frådeling av  



 

 

våningshus og naust på gnr. 102  bnr. 6, jf. plan- og bygningslova § 19-2. Det vet sett vilkår om 
reduksjon av det omsøkte arealet til ein mindre teig på om lag 150 kvm rundt naustet samt ei tomt 
rundt bustadhuset på inntil 1,5 daa. 

Grunngjeving: 

Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett. 

Etter ei samla vurdering er fordelen med å gje dispensasjon klårt større enn ulempene. 

Sjå i tillegg rådmannen si vurdering." 

 
 

Saksopplysningar: 
Politisk handsaming 
Saka skal til innstilling i Plan- og kommunalteknisk utval 
Saka skal avgjerast i Plan- og kommunalteknisk utval 
 
Dersom Plan- og kommunalteknisk utval gjev dispensasjon, skal vedtaket sendast til regionale 
styresmakter til klagevurdering.  
 
Saksopplysningar 
Eigedom: 102/6 Birkeland 

Tiltakshavar: Arne Løtveit 
 
Saka gjeld 
Saka gjeld søknad om frådeling av tun og naust på landbrukseigedom, resten av areala skal seljast til 
nabobruket som i dag driv desse arela.  
Nabovarsel 
Tiltaket er nabovarsla i samsvar med pbl. § 21-3.  
Det ligg ikkje føre merknader frå nabo. 
 
 
Vatn og avlaup (VA) 
Eigedomen skal vera sikra lovleg vassforsyning og avlaup i samsvar med pbl. §§ 27-1 og 27-2.  
Ein må ved reduksjon av tomtearealet sjå til at rett til vatn og avlaup vert sikra ved tinglesen avtale 
over avgjevareigedomen. 
Tilkomst, avkøyrsle og parkering 
Eigedomen skal vera sikra lovleg tilkomst til offentlig veg via privat veg i samsvar med pbl. § 27-4. 

Vegrett over avgjevareigedom må sikrast tosidigt gjennom tinglesen avtale. 
 

 

Planstatus 



 

 

Utsnitt KPA: 

 
Eigedomen ligg i uregulert område innanfor det som i kommuneplanen sin arealdel er definert som 
LNF. 
 
Kart/Foto 
 

 

 

 

 

 

 



 

 

 
Ortofoto over og oversiktskart under. 

 

 
Dispensasjon 

Kommunen har motteke søknad om dispensasjon frå KPA føresegn LNF og bygge og deleforbod i 
strandsona. 

Grunngjeving for dispensasjonssøknaden er mellom anna sal av landbrukeigedomen til nabobruk, og 



 

 

at nabo ikkje har nytte av desse bygningane. Det er og eit ynskje frå noverande eiger å framleis ha 
tilknyting til staden. 

Kart frådelings-søknad 

 

Kommunen syner elles til motteken dispensasjonssøknad. 
 
Uttale 



 

 

Det er ikkje henta inn uttale frå anna styresmakt. Saka vert å sende overordna styresmakt ved 
positivt vedtak. 
 
 

 
Vurdering 
Søkjar ynskjer å dele frå heile parsellen mellom våningshus og sjø ned til nausta, eit areal på om lag 8 
daa.  Halve arealet er i sit.plan vist som allmenning, det er i matrikkelen ein del av 102/6. Vi legg til 
grunn at søkjar meiner at her ligg servituttar om naustrettar på denne delen av eigedomen. 
Kommunen har som praksis å gje dipensasjon for frådeling av tun i saker der dette dreier seg om sal 
av landbrukseigedom der denne vert seld til nærliggande landbrukseigedom, i jordlovsaker nyttar ein 
ofte 5 daa som øvre grense, allt etter vurdering i høve til vern av dyrka mark og driftsulemper. 
Storleiken på den frådelte parsellen er over det som er godkjend i kommunen tidlegare, og ikkje i 
tråd med praksis. Det vil og vere med på å privatisere tilkomst til strandlina. 

Området det er snakk om kan nyttast til beite, og tiltaket bør reduserast. Ein mindre frådeling enn 
omsøkt kan falle inn under eksisterande praksis, det dreier seg om frådeling av eksisterande 
bygningar der bruken ikkje vert endra. 

 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. 
For det første må dei omsyna som ligg bak føresegna det vert dispensert frå ikkje verte vesentleg sett 
tilside. For det andre må fordelane ved å gje dispensasjon vere klart større enn ulempene, etter ei 
samla vurdering. 
Ved dispensasjon frå planar skal det leggjast særleg vekt på nasjonale og regionale rammer, og det 
bør ikkje gjevast dispensasjon frå planar når ei direkte råka statleg eller regional styresmakt har gjeve 
negativ uttale til søknaden, jf. pbl. § 19-2 (4). 
Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik, jordvern og tilgjenge. 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei 
omsyn lova skal ivareta, og det må vere ein naturleg samanheng mellom dispensasjon og vilkår, til 
dømes slik at vilkår så langt som mogleg kompenserer for ulemper dispensasjonen kan medføre, jf. 
Ot.prp. nr. 56 (1984-85) s 102. 

 
 
Omsyna bak LNF-føremålet er i hovudsak å verne om samfunnsinteresser knytt til landbruk, natur og 
friluftsliv. Det er ynskjeleg å unngå uheldig omdisponering og fragmentering av landbruksområde og 
anna grønstruktur. 
Omsynet bak byggjeforbodet i strandsona er å gje strandsona eit særskilt vern og halde den fri for 
tiltak for å sikre ålmenta sine interesser, spesielt ferdsle og friluftsinteresser, landskapsomsyn og 
verneinteresser. Desse omsyna vil, i varierande grad, og gjerde seg gjeldande på ein bygd eigedom. Til 
dømes vil landskapsomsyn, her landskapsestetikk, tilseie at fysiske inngrep og/eller anlegg i 
strandlina lyt avgrensast. 
 

 
Forvaltningspraksis i kommunen er å gje dipensasjon for deling i saker der landbrukseigedom vert 



 

 

seld til nabobruk, og tiltaket ikkje er til ulempe for helse, miljø, tryggleik, jordvern og tilgjenge.  

Frådeling av dei omsøkte bygningane vil ikkje auke talet på fysiske inngrep i området, bruken vil vere 
som før. 
I vurderinga av fordelar og ulemper har rådmannen særleg lagt vekt på at ved å auke storleiken på 
dei aktive gardsbruka i området så vil dette bidra til framtidig drift, noko som må setjast i samanhang 
med jordvern. 

For å få til dette er det ofte naudsynt med frådeling av tun, både fordi sal av landbrukseigedom ofte 
er knytt til heimstadkjensle og kan vere lettare å gjennomføre der seljar sit att med t.d. våningshus. I 
denne saka har ikkje kjøpar trong for bygningane, her er hus og naust på denne eigedomen, kjøp av 
bygningane vil vere ei økonomisk ulempe for gardsdrifta. Etter ei samla og konkret vurdering finn 
rådmannen at vilkåra for å gje dispensasjon frå tiltaksforbodet i strandsona og  LNF - området er 
oppfylt med vilkår om reduksjon av arealet, om lag 1,5 daa for bustadhus og om lag 150 kvm for 
naust. 
 
 

Vurdering etter naturmangfaldlova 
Kommunen har vurdert prinsippa i §§ 8 – 12 i naturmangfaldlova. Kommunen har mellom anna 
sjekka det aktuelle arealet i www.naturbase.no og www.artsdatabanken.no og nytta rettleiing frå 
Fylkesmannen i Hordaland. Kommunen kan ikkje sjå at tiltaket vil kome i konflikt med 
naturmangfaldlova.  
 

Konklusjon 

Rådmannen rår til at det vert gjeve dispensasjon i saka med dei arealavgrensingar som går fram av  

framlegg til vedtak. Handsaming av deling etter byggesaksdelen i pbl vert gjort administrativt ved 
positiv dispensasjon. 
 

 
 
 

http://www.naturbase.no/
http://www.artsdatabanken.no/

